ԱՄՓՈՓԱԹԵՐԹ
«ՄԱՔՍԱՅԻՆ ՍԱՀՄԱՆՈՎ ԱՊՐԱՆՔՆԵՐԻ ՏԵՂԱՓՈԽՄԱՆ ՎԱՅՐԵՐՈՒՄ ԵՐԿՈՒՂԻ ՀԱՄԱԿԱՐԳԻ ԿԻՐԱՌՄԱՆ ԿԱՐԳԸ ԵՎ ՄԱՔՍԱՅԻՆ ՍԱՀՄԱՆՈՎ ԱՊՐԱՆՔՆԵՐԻ ՏԵՂԱՓՈԽՄԱՆ ԱՅՆ ՎԱՅՐԵՐԻ ՑԱՆԿԸ (ԻՆՉՊԵՍ ՆԱԵՎ ԱՅԴՊԻՍԻ ՑԱՆԿ ԿԱԶՄԵԼՈՒ ԿԱՐԳԸ) ՍԱՀՄԱՆԵԼՈՒ ՄԱՍԻՆ, ՈՐՏԵՂ ԿԻՐԱՌՎՈՒՄ Է ՄԱՔՍԱՅԻՆ ՀՍԿՈՂՈՒԹՅԱՆ ԵՐԿՈՒՂԻ ՀԱՄԱԿԱՐԳԸ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՆՈՅԵՄԲԵՐԻ 21-Ի N 1927-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒԼԻՍԻ 3-Ի N707-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն
	18.07.2023թ.

	
	04/13354-2023

	Կարգի 4-րդ կետում առաջարկում ենք նախատեսել «կանաչ» ուղին փակելու առավելագույն ժամկետը, ինչպես նաև նշել սահմանափակումը վերացնելու ընթացակարգը։
	Ընդունվել է, նախագծում լրացվել են համապատասխան նորմեր։

	2. Հայաստանի Հանրապետության ֆինանսների նախարարություն
	19.07.2023թ.

	
	01/2-1/14237-2023

	Նախագծի թիվ 1 հավելվածով նախատեսվում է հաստատել մաքսային սահմանով ապրանքների տեղափոխման վայրերում երկուղի համակարգի կիրառման կարգը (այսուհետ՝ Կարգ), սակայն Նախագծի ընդունման լիազորող նորմը՝ «Մաքսային կարգավորման մասին» օրենքի (այսուհետ՝ Օրենք) 173-րդ հոդվածի 3-րդ մասը, չի նախատեսում այդպիսի Կարգ սահմանելու հնարավորություն։ Ավելին, Կարգով նախատեսվում են նաև ԵԱՏՄ մաքսային սահմանով ապրանքների տեղափոխման վայրերում երկուղի համակարգի կիրառման պահանջներ, որոնք ԵԱՏՄ մաքսային օրենսգրքի 257-րդ հոդվածի 4-րդ մասի համաձայն՝ արդեն իսկ սահմանված են ԵՏՀ հանձնաժողովի 2010 թվականի մայիսի 20-ի թիվ 259 որոշմամբ։
Մյուս կողմից, վերոնշյալ որոշմամբ ազգային օրենսդրությամբ լրացուցիչ պահանջներ սահմանելու հնարավորություն նախատեսված չէ:
Ինչպես Օրենքի 173-րդ հոդվածի 3 մասով, այնպես էլ ԵԱՏՄ մաքսային օրենսգրքի 257-րդ հոդվածի 5-րդ մասով նախատեսված է մաքսային սահմանով ապրանքների տեղափոխման վայրերի ցանկի սահմանումից բացի, սահմանել այդ ցանկը կազմելու կարգը, որտեղ կիրառվում է մաքսային հսկողության երկուղի համակարգը:
Հաշվի առնելով վերոգրյալը՝ հայտնում ենք, որ Նախագիծն անհրաժեշտ է համապատասխանեցնել ԵԱՏՄ մաքսային օրենսդրությամբ նախատեսված կարգավորումներին։
	Ընդունվել է ի գիտություն։
Նախագծով նախատեսվել են երկուղի համակարգի կիրառման մասով ներկայումս ՀՀ կառավարության որոշմամբ նախատեսված այն դրույթները, որոնք կարգավորված չեն Եվրասիական տնտեսական հանձնաժողովի որոշմամբ։ Միաժամանակ, երկուղի համակարգի կիրառման պահանջները սահմանող Մաքսային միության հանձնաժողովի որոշմամբ առկա են նաև որոշ դրույթներ, որոնք վերապահված են ներպետական օրենսդրությանը (օրինակ՝ համապատասխան գրառումների իրականացման լեզուն)։
Ինչ վերաբերում է լիազորող նորմին, ապա նախագծի նախաբանում հղում է կատարվում նաև «Մաքսային կարգավորման մասին» օրենքի 338-րդ հոդվածի 6-րդ մասին և Եվրասիական տնտեսական միության մաքսային օրենսգրքի 1-ին հոդվածի 5-րդ կետին։


	3. Հայաստանի Հանրապետության արդարադատության նախարարություն
	29.08.2023թ.

	
	/27.0.01/38966-2023

	1.	«Մաքսային սահմանով ապրանքների տեղափոխման վայրերում երկուղի համակարգի կիրառման կարգը և մաքսային սահմանով ապրանքների տեղափոխման այն վայրերի ցանկը սահմանելու մասին, որտեղ կիրառվում է մաքսային հսկողության երկուղի համակարգը, ինչպես նաև Հայաստանի Հանրապետության կառավարության 2003 թվականի նոյեմբերի 21-ի N 1927-Ն և Հայաստանի Հանրապետության կառավարության 2008 թվականի հուլիսի 3-ի N707-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է սահմանել մաքսային սահմանով ապրանքների տեղափոխման վայրերում երկուղի համակարգի կիրառման կարգը՝ համաձայն N1 հավելվածի։ Նախագծի նախաբանում որպես լիազորող նորմեր վկայակոչված են «Մաքսային կարգավորման մասին» օրենքի 173-րդ հոդվածի 3-րդ մասը, 338-րդ հոդվածի 6-րդ մասը, ինչպես նաև «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության մաքսային օրենսգրքի  1-ին հոդվածի 5-րդ կետը:
Այս առումով հարկ ենք համարում անդրադառնալ հետևյալը իրավակարգավորումներին.
«Մաքսային կարգավորման մասին» օրենքի 173-րդ հոդվածի 3-րդ մասի համաձայն՝ Կառավարությունը, Միության մաքսային օրենսգրքի 257-րդ հոդվածի 5-րդ կետին համապատասխան, սահմանում է մաքսային սահմանով ապրանքների տեղափոխման այն վայրերի ցանկը (ինչպես նաև այդպիսի ցանկ կազմելու կարգը), որտեղ կիրառվում է մաքսային հսկողության երկուղի համակարգը:
«Մաքսային կարգավորման մասին» օրենքի 338-րդ հոդվածի 6-րդ մասի համաձայն՝ Մաքսային կարգավորման ոլորտում Միության շրջանակում կնքված միջազգային պայմանագրերով և (կամ) Հանձնաժողովի ընդունած իրավական ակտերով Հայաստանի Հանրապետության ազգային օրենսդրությանը վերապահված լիազորությունների կիրարկման նպատակով Կառավարությունը կարող է ընդունել որոշումներ, եթե մաքսային կարգավորման ոլորտը կարգավորող Հայաստանի Հանրապետության օրենքներով այլ բան նախատեսված չէ։
 Եվրասիական տնտեսական միության մաքսային օրենսգրքի (այսուհետ՝ Մաքսային օրենսգիրք) 257-րդ հոդվածի 5-րդ մասի համաձայն՝ Միության մաքսային սահմանով ապրանքների տեղափոխման այն վայրերի ցանկը, որտեղ կիրառվում է երկուղի համակարգը, ինչպես նաև այդպիսի ցանկ կազմելու կարգը սահմանվում են անդամ պետությունների՝ մաքսային կարգավորման վերաբերյալ օրենսդրությանը համապատասխան:
Մաքսային օրենսգրքի 1-ին հոդվածի 5-րդ մասի համաձայն՝ մաքսային կարգավորման ոլորտի միջազգային պայմանագրերով ու ակտերով չկարգավորված մաքսային իրավահարաբերությունները, մինչև այդպիսի միջազգային պայմանագրերով ու ակտերով համապատասխան իրավահարաբերությունների կարգավորումը, կարգավորվում են Միության անդամ պետությունների (այսուհետ՝ անդամ պետություններ)՝ մաքսային կարգավորման վերաբերյալ օրենսդրությամբ:
Վերոգրյալ իրավակարգավորումների բովանդակային վերլուծությունից բխում է, որ մաքսային սահմանով ապրանքների տեղափոխման վայրերում երկուղի համակարգի կիրառման կարգը սահմանելու իրավասություն Կառավարությանը վերապահված չէ: 
Բացի այդ, նախագծի հիմնավորման (այսուհետ՝ Հիմնավորում) համաձայն՝ «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության մաքսային օրենսգրքի 257-րդ հոդվածով սահմանված են ֆիզիկական անձանց կողմից մաքսային սահմանով տեղափոխվող ապրանքների համար մաքսային սահմանով ապրանքների տեղափոխման վայրերում կիրառելի երկուղի համակարգի ընդհանուր նորմերը։ Միաժամանակ, նույն հոդվածի 4-րդ կետին համապատասխան այդպիսի երկուղի համակարգի սարքավորվածության պահանջները սահմանված են Մաքսային միության հանձնաժողովի 2010 թվականի մայիսի 20-ի N 259 որոշմամբ։
Հիմնավորմամբ նշված է նաև, որ մաքսային սահմանով ապրանքների տեղափոխման վայրերում երկուղի համակարգի կիրառման կարգը Կառավարության կողմից սահմանելու լիազորությունը բխում է Մաքսային օրենսգրքի 1-ին հոդվածի 5-րդ մասի և «Մաքսային կարգավորման մասին» օրենքի 338-րդ հոդվածի 6-րդ մասի դրույթներից, որոնց համապատասխան նախատեսվում է նախագծով սահմանել ներկայումս երկուղի համակարգի կիրառման վերաբերյալ սահմանված այն նորմերը, որոնք կարգավորված չեն Եվրասիական տնտեսական հանձնաժողովի կողմից, իսկ մնացյալ՝ կրկնվող նորմերն ուժը կորցրած ճանաչել։ 
Այս առումով հարկ ենք համարում նշել, որ Մաքսային օրենսգրքի 1-ին հոդվածի 5-րդ մասի դրույթը վերաբերում է այն դեպքերին, երբ մաքսային իրավահարաբերությունները կարգավորված չեն մաքսային կարգավորման ոլորտի միջազգային պայմանագրերով ու ակտերով: Մինչդեռ, ինչպես նշված է հիմնավորմամբ, երկուղի համակարգի սարքավորվածության պահանջները սահմանված են Մաքսային միության հանձնաժողովի 20.05.2010թ. N 259 որոշմամբ։ Բացի այդ, Մաքսային օրենսգրքի 257-րդ հոդվածի 4-րդ մասի համաձայն՝ Միության մաքսային սահմանով ապրանքների տեղափոխման վայրերում երկուղի համակարգը հարմարություններով ապահովելուն ներկայացվող պահանջները սահմանվում են Հանձնաժողովի կողմից: 
Ելնելով վերոգրյալից՝ առաջարկում ենք վերանայել Նախագծի 1-ին կետի 1-ին ենթակետով նախատեսվող կարգավորման նպատակահարմարության և իրավաչափության հարցը: 
Սույն դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Իսկ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
2.	Նախագծում առկա են նաև օրենսդրական տեխնիկայի հետևյալ թերությունները.
1)	նախաբանում և N1 հավելվածի 1-ին կետում «հավելվածով» բառն անհրաժեշտ է փոխարինել «հավելված 1-ով» բառերով,
2)	3-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի կարգավորումը, որի համաձայն՝ նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը
	1. Ընդունվել է ի գիտություն։
Նախագծով նախատեսվել են երկուղի համակարգի կիրառման մասով ներկայումս ՀՀ կառավարության որոշմամբ նախատեսված այն դրույթները, որոնք կարգավորված չեն Եվրասիական տնտեսական հանձնաժողովի որոշմամբ։ Միաժամանակ, երկուղի համակարգի կիրառման պահանջները սահմանող Մաքսային միության հանձնաժողովի որոշմամբ առկա են նաև որոշ դրույթներ, որոնք վերապահված են ներպետական օրենսդրությանը (օրինակ՝ համապատասխան գրառումների իրականացման լեզուն)։ Միաժամանակ, նախագծով կարգավորվում են նաև երկուղի համակարգի գործարկման մասով, ինչպես նաև «Կարմիր ուղուն» վերաբերող նորմեր, որոնք Եվրասիական տնտեսական հանձնաժողովի որոշմամբ կարգավորված չեն։
Ինչ վերաբերում է լիազորող նորմին, ապա նախագծի նախաբանում հղում է կատարվում նաև «Մաքսային կարգավորման մասին» օրենքի 338-րդ հոդվածի 6-րդ մասին և Եվրասիական տնտեսական միության մաքսային օրենսգրքի 1-ին հոդվածի 5-րդ կետին։



















































































2․ Ընդունվել է, կատարվել են փոփոխություններ։


	4. Հայաստանի Հանրապետության վարչապետի աշխատակազմ
	06.09.2023թ.

	
	02/16.2/30897-2023

	«Մաքսային սահմանով ապրանքների տեղափոխման վայրերում երկուղի համակարգի կիրառման կարգը և մաքսային սահմանով ապրանքների տեղափոխման այն վայրերի ցանկը սահմանելու մասին, որտեղ կիրառվում է մաքսային հսկողության երկուղի համակարգը, ինչպես նաև Հայաստանի Հանրապետության կառավարության 2003 թվականի նոյեմբերի 21-ի N 1927-Ն և Հայաստանի Հանրապետության կառավարության 2008 թվականի հուլիսի 3-ի N707-Ն որոշումներն ուժը կորցրած ճանաչելու մասին» ՀՀ Կառավարության որոշման նախագծի (այսուհետ՝ Նախագիծ) վերաբերյալ․
Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:   
Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։ 
	Ընդունվել է ի գիտություն։ 
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության (այսուհետ՝ Միություն) մաքսային օրենսգրքի 1-ին հոդվածի 5-րդ կետի համաձայն՝ մաքսային կարգավորման ոլորտի միջազգային պայմանագրերով ու ակտերով չկարգավորված մաքսային իրավահարաբերու-թյունները, մինչև այդպիսի միջազգային պայմանագրերով ու ակտերով համապատասխան իրավահարաբերությունների կարգավորումը, կարգա-վորվում են Միության անդամ պետությունների՝ մաքսային կարգավորման վերաբերյալ օրենսդրությամբ:
Միաժամանակ, «Մաքսային կարգավորման մասին» Հայաստանի Հանրապետության  օրենքի 338-րդ հոդվածի 6-րդ մասի համաձայն՝ մաքսային կարգավորման ոլորտում Միության շրջանակում կնքված միջազգային պայմանագրերով և (կամ) Հանձնաժողովի ընդունած իրավական ակտերով Հայաստանի Հանրապետության ազգային օրենսդրությանը վերապահված լիազորությունների կիրարկման նպատակով Կառավարությունը կարող է ընդունել որոշումներ, եթե մաքսային կարգավորման ոլորտը կարգավորող Հայաստանի Հանրապետության օրենքներով այլ բան նախատեսված չէ։
Հաշվի առնելով վերոգրյալը կարծում ենք, որ «Մաքսային կարգավորման մասին» Հայաստանի Հանրապետության  օրենքի 338-րդ հոդվածի 6-րդ մասով սահմանված դրույթը, ըստ էության, հանդիսանում է Հայաստանի Հանրապետության սահմանադրության 6-րդ հոդվածի 1-ին մասով սահմանված՝ որոշակի գործողությունների իրականացման համար լիազորող նորմ՝ հիմք ընդունելով նաև Եվրասիական տնտեսական միության մաքսային օրենսգրքի 1-ին հոդվածի 5-րդ կետով նախատեսված կարգավորումները։
Հայտնում ենք նաև, որ Հայաստանի Հանրապետության կառավարության 2003 թվականի նոյեմբերի 21-ի  N 1927-Ն և 2008 թվականի հուլիսի 3-ի N 707-Ն որոշումները ուժը կորցրած ճանաչելու անհրաժեշտությամբ պայմանավորված՝ մաքսային սահմանով ապրանքների տեղափոխման վայրերում երկուղի համակարգի կարմիր ուղուն ներկայացվող պահանջները և երկուղի համակարգի գործարկման որոշ հարցեր առաջարկվում է պահպանել ներկայացված Նախագծով։
Հաշվի առնելով վերոգրյալը առաջարկում ենք քննարկել Նախագիծը ներկայացված խմբագրությամբ Հայաստանի Հանրապետության կառավարության նիստերի օրակարգերում ներառելու  նպատակա-հարմարությունը։

	5. Նախագծի լրացուցիչ քննարկման արդյունքում ձևավորված առաջարկներ
	

	
	

	1․ Որոշման նախագծի 1-ին կետի 2-րդ ենթակետում առաջարկվում է «կիրառվում է» բառի փոխարեն գրել «կարող է կիրառվել» բառերը,
2․ Որոշման թիվ 1 հավելվածի 4-րդ կետում անհրաժեշտ է պարզաբանել, թե որոնք են «բացառիկ դեպքերը»,
3․ Որոշման թիվ 2 հավելվածով ներկայացված ցանկից հանել «Էրեբունի» օդանավակայանը և «Պրիվոլնոյե» կետը, մնացած դեպքերում անհրաժեշտ է հստակեցնել այն տարածքները, որտեղ գործելու է մաքսային հսկողության երկուղի համակարգը, օրինակ «Զվարթնոց» օդանավակայանի ուղևորային մաքսային հսկողության ժամանման և մեկնման սրահներում․
4․ Նախագծում լիազորող նորմի հիման վրա լրացնել նաև երկուղի համակարգի կիրառման համար համապատասխան ցանկ սահմանելու կարգավորում:  
	1․Կատարվել են փոփոխություններ։

2․ Նշված կետից հանվել են «բացառիկ դեպքերը» բառակապակցությունը։
3․ «Էրեբունի» և «Պրիվոլնոյե» կետերը հանվել են, հստակեցվել են այն վայրերը, որտեղ կարող է կիրառվել մաքսային հսկողության երկուղի համակարգը։



4․ Նախագծում լրացվել է ցանկի կազմմանը վերաբերող համապատասխան նորմ։

	6. Սույն թվականի սեպտեմբերի 26-ին ֆինանսատնտեսական նախարարական կոմիտեի նիստի ընթացքում ներկայացված առաջարկներ
	25.09.2023թ.

	
	ԿԱ/282-2023

	1․Հստակեցնել 1-ին հավելվածի 7-րդ կետում Եվրասիական տնտեսական հանձնաժողովի իրավական ակտին կատարած հղումը,
2․ Վարչապետի աշխատակազմի իրավաբանական վարչության հետ համաձայնեցնել լիազորող նորմը։ 
	1․ Ընդունվել է, կատարվել են փոփոխություններ։

2․ Ընդունվել է ի գիտություն։ 
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության (այսուհետ՝ Միություն) մաքսային օրենսգրքի 1-ին հոդվածի 5-րդ կետի համաձայն՝ մաքսային կարգավորման ոլորտի միջազգային պայմանագրերով ու ակտերով չկարգավորված մաքսային իրավահարաբերու-թյունները, մինչև այդպիսի միջազգային պայմանագրերով ու ակտերով համապատասխան իրավահարաբերությունների կարգավորումը, կարգա-վորվում են Միության անդամ պետությունների՝ մաքսային կարգավորման վերաբերյալ օրենսդրությամբ:
Միաժամանակ, «Մաքսային կարգավորման մասին» Հայաստանի Հանրապետության  օրենքի 338-րդ հոդվածի 6-րդ մասի համաձայն՝ մաքսային կարգավորման ոլորտում Միության շրջանակում կնքված միջազգային պայմանագրերով և (կամ) Հանձնաժողովի ընդունած իրավական ակտերով Հայաստանի Հանրապետության ազգային օրենսդրությանը վերապահված լիազորությունների կիրարկման նպատակով Կառավարությունը կարող է ընդունել որոշումներ, եթե մաքսային կարգավորման ոլորտը կարգավորող Հայաստանի Հանրապետության օրենքներով այլ բան նախատեսված չէ։
Հայաստանի Հանրապետության կառավարության 2003 թվականի նոյեմբերի 21-ի  N 1927-Ն և 2008 թվականի հուլիսի 3-ի N 707-Ն որոշումները ուժը կորցրած ճանաչելու անհրաժեշտությամբ պայմանավորված՝ մաքսային սահմանով ապրանքների տեղափոխման վայրերում երկուղի համակարգի՝ կարմիր ուղուն ներկայացվող պահանջները և երկուղի համակարգի գործարկման որոշ հարցեր առաջարկվում է պահպանել ներկայացված նախագծով։ Միաժամանակ, Եվրասիական տնտեսական հանձնաժողովի ակտերով որոշ նորմերի բացակայությունը (կարմիր ուղուն ներկայացվող պահանջների մասով) պայմանավորված է այն հանգամանքով, որ Եվրասիական տնտեսական միության անդամ պետությունները տվյալ ակտի ընդունման նպատակով կայացած բանակցությունների արդյունքում համաձայնություն են ձեռք բերել միայն այն նորմերի մասով, որոնք ներառված են ԵՏՀ ակտում, իսկ այլ նորմերի կարգավորումը (օրինակ՝ կարմիր ուղուն ներկայացվող պահանջների) պետք է իրականացվի Եվրասիական տնտեսական միության անդամ պետությունների ազգային օրենսդրության շրջանակներում։
Բացի վերոգրյալից, նախագծով նախատեսվում է նաև պահպանել երկուղի համակարգի գործարկման համապատասխան նորմերը, գրառումների իրականացման լեզվի մասով կարգավորումները, երկուղի համակարգի փակման և բացման մասով համապատասխան կարգավորումները։
[bookmark: _GoBack]Հաշվի առնելով վերոգրյալը կարծում ենք, որ «Մաքսային կարգավորման մասին» Հայաստանի Հանրապետության  օրենքի 338-րդ հոդվածի 6-րդ մասով սահմանված դրույթը, ըստ էության, հանդիսանում է Հայաստանի Հանրապետության սահմանադրության 6-րդ հոդվածի 1-ին մասով սահմանված՝ որոշակի գործողությունների իրականացման համար լիազորող նորմ՝ հիմք ընդունելով այն, որ Եվրասիական տնտեսական միության մաքսային օրենսգրքի 1-ին հոդվածի 5-րդ կետին համապատասխան՝ չկարգավորված հարցերի կարգավորումը վերապահված է Եվրասիական տնտեսական միության անդամ պետությունների ազգային օրենսդրությանը։
Միաժամանակ, «Մաքսային կարգավորման մասին» օրենքի 338-րդ հոդվածի 6-րդ մասի հիման վրա արդեն իսկ ընդունվել են համապատասխան իրավական ակտեր, մասնավորապես՝ ՀՀ կառավարության 07․09․2023թ․ N 1519-Ն որոշում, ՀՀ կառավարության 03․08․2023թ․ N 1320-Ն որոշում, ՀՀ կառավարության 17․08․2023թ․ N 1398-Ն որոշում: 



